
	“UZCHARMEXPOSHOESSATAREURASIA-2023” ЧАРМ, ПОЙАБЗАЛ, АТТОРЛИК, МЎЙНА ВА ЖУН, МАҲАЛЛИЙЛАШТИРИЛГАН МАҲСУЛОТЛАР 14-ХАЛҚАРО КЎРГАЗМА-ЯРМАРКАСИ


ПОСТ-РЕЛИЗ

2023 йилнинг 5-7 апрел кунлари “Ўзэкспомарказ” МККда “UzCharmExpo-ShoesStar-EurAsia-2023” Чарм, пойабзал, атторлик, мўйна, жун, қоракўл ва маҳаллийлаштирилган маҳсулотлар 14-халқаро кўргазмаси бўлиб ўтди. Нуфузли форум – “Ўзчармсаноат” уюшмаси томонидан Ўзбекистон Республикаси Инвестициялар, саноат ва савдо вазирлиги, “ShoesStar” халқаро кўргазмалар ташкилоти билан ҳамкорликда ташкил этилди.

Мазкур халқаро кўргазма иштирокчилар ва ташриф буюрувчиларнинг сони ва халқаро таркибига кўра чарм-пойабзал ва мўйна саноатининг Марказий Осиёдаги энг йирик ихтисослаштирилган кўргазмаси саналади. Ушбу 14-халқаро кўргазмада 2000 дан ортиқ маҳаллий тадбиркорлар ва компаниялар, шунингдек дунёнинг 50 дан ортиқ давлатдан 200 га яқин хорижий компаниялар ва тадбиркорлар иштирок этдилар. Кўргазмада жами 
5 мингдан зиёд тайёр маҳсулотлар, хусусан уларнинг янги намуналари намойиш этилди. Уч кунлик кўргазма доирасида 10 мингга яқин ташриф буюрувчи рўйҳатдан ўтди.

Кўргазма географияси йилдан-йилга кенгайиб Европа ва узоқ хорижий мамлакатларини қамраб олмоқда. Бу йилги халқаро кўргазмада Буюк Британия, Италия, Германия, Испания, Венгрия, Полша, Сербия, Жанубий Африка, Ҳиндистон, Туркия, Латвия, Хитой, Россия, Беларус, Қозоғистон, Қирғизистон, Тожикистон ва бошқа давлатлар компаниялари ва брендлари фаол иштирок этишди. Шунингдек кўргазманинг фахрий меҳмонлари қаторидан Халқаро мўйна федерацияси (IFF), Европа Иттифоқининг чарм ва либослар дизайнерлари миллий ассоциациялари конфедерацияси (COTANCE), Жанубий Африка пойабзал ва чарм экспортчилари кенгаши (SAFLEC), хорижий давлатларнинг чарм, пойабзал ва мўйна маҳсулотларини ишлаб чиқарувичлари миллий уюшмалари, кенгашлари бор.

Кўргазма доирасида “Ўзчармсаноат” уюшмаси бир қатор ташкилотлар билан хорижий инвестицияларни жалб қилиш, экспорт ҳажмларини ошириш, қўшма таълим дастурларини йўлга қўйиш йўналишларида ҳамкорликни фаоллаштириш бўйича музокаралар олиб борди. Хусусан, Халқаро мўйна федерацияси (IFF) ва Европа Иттифоқининг чарм ва либослар дизайнерлари миллий ассоциациялари конфедерацияси (COTANCE) билан Ўзбекистон маҳсулотларини Европа бозорларига олиб чиқиш, Жанубий Африка пойабзал ва чарм экспортчилари кенгаши (SAFLEC) билан Африка қитъасида янги бозорларга кириб бориш, А.Н. Косыгин номидаги Россия давлат университети билан қўшма таълим дастурларини амалга ошириш ва бошыа масалалар ўзаро муҳокама қилинди. 
Шу билан бирга Россия чарм ва пойабзал ишлаб чиқарувчилар уюшмаси билан ўзаро манфаатли қўшма лойиҳаларни амалга ошириш, Ўзбекистоннинг Латвиядаги савдо уйи "Trade House Uzbekistan" SIA билан “Ўзбекистонда тайёрланган” савдо белгиси остида чарм, пойабзал ва мўйна маҳсулотларини Европа давлатларига сотишни назарда тутувчи ҳамкорилкнинг келгуси йўналишлари белгилаб олинди.
Кўргазма доирасидаги B2B ва G2B музокаралар бизнес учун самарали майдонга айланди. Натижада Мисрнинг Al-Rowad компанияси Тошкент вилоятидаги “Angren Charm Invest” компанияси билан аутсорсинг асосида ҳамкорлик қилиш бўйича келишувга эришди. Хитой компанияси билан 
5 млн. долларлик янги инвестиция лойиҳасини амалга ошириш бўйича якуний қарор қабул қилинди. Беларусь Республикасининг “Беллегпром” ташкилоти Оҳангарон туманидаги “Hamkor-Nur-Savdo” корхонасидан тайёр чарм маҳсулотларини харид қилиш бўйича шартномага эришди. Венгрия компаниялар Ўзбекистондан махсус пойабзаллар харидини бошлайди. Натижада кўргазма доирасида қарийб 100 миллион долларлик экспорт битимлари ва 50 миллион долларлик инвестиция шартномалари имзоланди.

14-халқаро кўргазма дастури воқеаларга бой бўлди. “Ташқи бозорда чарм-пойабзал маҳсулотларини муваффақиятли сотиш имконияти: Давлат томонидан қўллаб-қувватлаш, берилаётган имтиёзлар, божхона, логистика, миллий бозор тамойилларига оид масалалар”мавзусидаги халқаро давра суҳбати, “Чарм-пойбзал бозори ҳолати ва уни ривожланиш истиқболлари” мавзуидаги ялпи мажлис, Ёш дизайнерлар ва мамлакатимиз корхоналари модельерларининг мода намойиши, чарм, пойабзал, савдо ва маркетинг соҳаларидаги халқаро экспертлар иштирокидаги семинарлар ва бошқалар шулар жумласидан.
Сизларни жорий йилнинг 18-20 октябрь кунлари бўлиб ўтадиган Uzcharmexpo-2023” Чарм, пойабзал, атторлик, мўйна, жун, қоракўл ва маҳаллийлаштирилган маҳсулотлар 15-халқаро кўргазмасида кутиб қоламиз.

